
ANNOTATSIYA 

Mazkur maqola odamlar va boshqa murakkab tuzilgan koʻp hujayrali 

organizmlar tanani tirik saqlab turishda ahamiyatli boʻlgan jarayonlarni amalga 

oshiruvchi, birgalikda ishlaydigan organlar tizimiga ega. 

Odam tanasi bir-biriga asoslangan holda qurilgan darajali tuzilmalarga ega. 

Hujayralar toʻqimalarni, toʻqimalar organlarni, organlar esa organ 

tizimlarini tashkil etadi. Organ tizimining ishlashi uning tarkibiga kiruvchi 

organlarning oʻzaro uyushgan faoliyatiga bogʻliq. Masalan, hazm tizimi organlari 

ozuqa mahsulotlarini oʻzlashtirishda oʻzaro hamkorlik qiladi. Organizmning yashab 

qolishi koʻpincha endokrin va asab tizimlari tomonidan boshqariladigan barcha organ 

tizimlarining birgalikdagi faoliyatiga bogʻliq.[1] 

Kalit so‘zlar: Klassifikatsiya, kubsimon, silindrsimon, chegaralovchi to‘qima. 

 

ABSTRACT 

This Article Humans and other complex multicellular organisms have organ 

systems that work together to carry out processes important to keeping the body alive.  

The human body has hierarchical structures built upon each other. Cells make up 

tissues, tissues make up organs, and organs make up organ systems. The functioning 

of the organ system depends on the coordinated activity of the organs that are part of 

it. For example, organs of the digestive system cooperate in the assimilation of food 

products. 

The survival of an organism depends on the joint functioning of all organ systems, 

often controlled by the endocrine and nervous systems.[1] 

Key words: Classification, cubic, cylindrical, limiting tissue. 

 

KIRISH 

Aksariyat koʻp hujayrali organizmlardagi hujayralarning koʻpchiligi 

va tashqi muhit oʻrtasida ozuqa moddalari hamda chiqindi moddalarning toʻgʻridan 

toʻgʻri almashinishi sodir boʻlmaydi, buning oʻrniga ular ichki muhit 

hisoblanuvchi hujayra tashqarisidagi suyuqlik bilan oʻralgan. Hujayralar ushbu 

suyuqlikdan kislorod va ozuqa moddalarini oladi va unga chiqindi moddalarini 

chiqaradi. Odamlar va boshqa murakkab organizmlar hujayralar ehtiyojlarini qondira 

oladigan holda ichki muhitni barqaror saqlovchi maxsus tizimlarga ega. Tananing turli 

tizimlari turli xil funksiyalarni bajaradi. Masalan, ovqat hazm qilish tizimi ovqatni 

qabul qilish va oʻzlashtirish uchun javobgar, nafas olish tizimi esa qon aylanish tizimi 

bilan birga ishlagan holda kislorodni qabul qilish va karbonat angidriddan xalos boʻlish 

uchun javobgardir. Mushak va skelet tizimlari harakatlanishda muhim ahamiyatga ega; 

reproduktiv tizim koʻpayish jarayonlarini amalga oshiradi; ayirish tizimi organizmni 

metabolik chiqindi moddalardan xalos qiladi. Ixtisoslashgani sababli ushbu turli xil 

tizimlar bir-biriga bogʻliqdir. Ovqat hazm qilish, mushak, skelet, reproduktiv va ayirish 

tizimlarini tashkil etuvchi hujayralar nafas olish tizimi orqali oʻzlashtiriladigan 

kislorodga muhtoj, shu oʻrinda nafas olish sistemasi hujayralari (boshqa tizim 

hujayralari singari) ozuqa moddalariga muhtoj va metabolik chiqindilardan xalos 

boʻlishlari kerak. Tananing barcha tizimlari organizmning doimiy ravishda ushlab 

turilishi va ishlashi uchun birgalikda faoliyat olib boradi.[2] 

 

ADABIYOTLAR TAHLILI VA TADQIQOT METODIKASI 

Barcha tirik organizmlar bir yoki koʻp sonli hujayradan iborat. Amyobalar 

singari bir hujayrali organimzlar faqat bitta hujayradan iborat. Odamlar kabi koʻp 

hujayrali organizmlar koʻp sonli hujayralardan tashkil topadi. Hujayralar hayotning 

asosiy tarkibiy qismi hisoblanadi. Odamlar kabi murakkab koʻp hujayrali 

organizmlardagi hujayralar toʻqimalardan, maʼlum bir vazifada birga ishlaydigan 

oʻxshash hujayralar guruhlaridan tashkil topgan. Organlar – bu maʼlum bir funksiyani 

bajarish uchun tashkil etilgan ikki yoki undan ortiq toʻqimalardan iborat tuzilmalardir 

va tegishli funksiyalarga ega boʻlgan organlar guruhlari turli xil organ 

tizimlarini tashkil etadi.[3] Organizmda uchraydigan boshqa xil to‘qimalar ham 

shunga o‘xshash keng tarqalgan. Ularning hujayra elementlari va oraliq moddalari ham 

o‘ziga xos fiziologik xususiyatlarga ega. Aytilganlardan ko‘rinib turibdiki, to‘qimalar 

har xil, ularning vazifasi ham har xil. Shuni hisobga olgan olimlar ularning yagona 

klassifikatsiyasini tuzishga ko‘p marta urinib ko‘rdilar. Masalan, to‘qimalarning 

mikroskopik tuzilishi va rivojlanishi asosida birinchi klassifikatsiya tuzish XIX asrda 

Yevropada boshlandi. I.Leydig 1853-yili “Reptiliya va baliqlar anatomiyasi bilan 

gistologiyasi haqida ma’lumotlar” nomli asarida birinchi marta to‘qimalarning 

morfologik tuzilishi va fiziologik xususiyatlarga asoslangan klassifikatsiyani taqdim 

etdi.[4] 

 

MUHOKAMA VA NATIJALAR 

I.Leydig bilan A.Kellinger to‘qimalar klassifikasiyani yana ham mukammal 

o‘rganib, takomillashtirib to‘qimalarni 4 guruhga bo‘ladilar. Bular 1) epiteley, 2) 

biriktiruvchi to‘qima va qon, 3) muskul, 4) nerv to‘qimasi. Bu klassifikasiyada 

to‘qimalarning morfologik tuzilishi va fiziologik xususiyatlari nazarga olingani 

uchungina “To‘qimalarning morfofunksional klassifikasiyasi” deb nom berilgan. 

Hozirgi vaqtda ham ko‘pgina gistologlar shu klassifikatsiyadan foydalanib 

kelmoqdalar. Keyingi yillarda to‘qimalarni har tomonlama chuqur o‘rganishda bir 

necha xil klassifikasiyalar taqdim etiladi. Gistologlardan akad. A.A.Zavarzin 

organizmning evolyusion rivojlanish davridagi hayot faoliyatini nazarda tutib, 

funksional prineipga asoslangan klassifikasiya tuzdi. Bunda u to‘qimalarni bir-biridan 

quyidagicha farq qiladi. 1.Chegaralovchi to‘qima – epiteliy to‘qimasi nazarda tutiladi. 

2.Ichki muhit to‘qimalari – moddalar almashinuvida ishtirok etadigan, tayanch 

vazifasini bajaradigan to‘qimalar 3.Muskul to‘qimalar – organizmning ichki va tashqi 

organlari harakatini taminlovchi to‘qima. 4.Nerv to‘qimasi – tashqi va ichki taasurotga 

javob berish xususiyatiga ega to‘qima. N.G.Xlopin o‘zining genetik klassifikasiyasini 

tuzganda esa to‘qimalarning filogenez va ontogenez davrlaridagi rivojlanishini asos 

qilib oladi. Bunda har bir to‘qima rivojlanish davrida muayyan bir vazifani bajarish 

uchun shakllanib, o‘zgarib boradi va butun organizm bilan bir butun holda muayyan 

fiziologik vazifani o‘taydi. Binobarin, genetik evolyusion jarayonida belgilar shunday 

ajrala boshlaydiki, ajdodlardan qolib ketgan organizmlar guruhlari o‘rtasida 

morfologik va funksional farq paydo bo‘ldi, deb takidlaydi.[5] 

XULOSA 

To‘qimalar kelib chiqishi, tuzilishi va bajaradigan funksiyasiga ko‘ra bir-biriga 

o‘xshash bo‘lgan hujayralar hamda hujayra oralig‘i moddasi to‘qimalarni hosil qiladi. 

Organizmda epiteley, biriktiruvchi, muskul, nerv to‘qimalari mavjud Epiteliy 

to‘qimasi organizmi himoya qilish, organizm bilan muhit o‘rtasida moddalar 

almashinuvini ta’minlaydi. Biriktiruvchi to‘qimalar tayanch oziqlantirish, himoya 

funksiyasini bajaradi. Muskul to‘qimasi qo‘zg‘alish va qisqarish xususiyatiga ega 

bo‘lib, ichki organlar harakatini yuzaga keltiradi. Nerv to‘qimasining asosiy xususiyati 

qo‘zg‘aluvchanlik va o‘tkazuvchanlikdan iborat. Organizmda har xil to‘qimalar o‘zaro 

birikib organlarni hosil qiladi. Organ odam organizmining bir qismi bo‘lib, muayyan 

shakl, tuzilishga ega hamda ma’lum bir funksiyani bajarishga moslashgan. 

Organizmdagi barcha organlar faoliyati nerv sistemasi va qon orqali boshqarilib 

turiladi. Organizmda kelib chiqishi va bajaradigan funksiyasi bilan o‘xshash bo‘lgan 

organlardan organlar sistemasi tarkib topadi. 

